
Tamantimam Gurum Bhaje

తమన్తిమం గురుం భజే

గురుగోవిన్దసింహం  అభిలక్ష్య విలిఖితా ।
జ్వలత్తడిద్ఘనో  యథా సుఖోదకప్రదస్తథా 

ప్రచణ్డఖడ్గధారిణం    తథా దయార్ద్రచేతసమ్  ।
జయప్రణాదఘోషకం  పదప్రహారకమ్పకం

ధురన్ధరం  రిపుచ్ఛిదం తమన్తిమం గురుం భజే ॥ ౧॥
గురోర్యథార్థనామ్న  ఆత్మజో బహాదురస్య భోః

తథైవ  వీరరక్తసంయుతో వినాశనాయ చ ।
కృతప్రతిజ్ఞ  ఏవ ప్రాణఘాతకస్య  యః పితు-

ర్ధురన్ధరం   రిపుచ్ఛిదం తమన్తిమం గురుం భజే ॥౨॥
హిమాలయస్య బిభ్రదున్నతిం  స్థిరత్వమేవ  చ

గభీరతాం చ సాగరస్య సూర్యవత్ పరన్తపః ।
స్వధర్మరక్షకో హి యస్త్యజేదసూనపి ద్రుతం

ధురన్ధరం  రిపుచ్ఛిదం తమన్తిమం గురుం భజే ॥ ౩॥
అతీతసఙ్ఖ్యమప్రమేయసాధనం   ద్విషద్బలమ్

దలం చ ముష్టిమేయమల్పసాధనం  క్వ రే గురోః ।
తథాపి సాహసేన యస్య లభ్యతే జయోఽధునా

ధురన్ధరం  రిపుచ్ఛిదం తమన్తిమం గురుం భజే ॥ ౪॥
అహో క్వ కోమలా తనుః క్వ చేష్టకాచయో  దృఢస్

తథాపి ధర్మమోక్షణాద్ వరం మృతిర్హి స్వీకృతా ।
యదీయపుత్రయుగ్మహృత్స్థిరత్వమద్భుతం   స్మృతం

ధురన్ధరం  రిపుచ్ఛిదం తమన్తిమం గురుం భజే ॥ ౫॥
ప్రవృద్ధవేగనిఃశ్వసత్తురఙ్గకోపవహ్నినా  

లపల్లపల్లపల్లపత్కృపాణజిహ్వయా    పునః ।
ప్రచారితం  ద్విషద్వనే భయం హి యేన సింహవత్

తమన్తిమం గురుం భజే

ధురన్ధరం  రిపుచ్ఛిదం తమన్తిమం గురుం భజే ॥౬॥
కకారపఞ్చకం వహన్ మృగేన్ద్రతుల్యవిక్రమః 

కరస్థజీవితో  ముదా ద్విషద్విమర్దనోద్యతః  ।
భయఙ్కరో మరుద్గణో  యదీయశిష్యసద్గణో

ధురన్ధరం  రిపుచ్ఛిదం తమన్తిమం గురుం భజే ॥ ౭॥
కృష్ణలాలనాదానః  (౧౯౬౭)

ఏమ ఏ।, డీ। ఏ। వీ। కాలేజ, చిత్రగుప్తరోడ , దేహలీ ।

